
Annotatsiya. Maqolada XIX asr oxirlari - XX asr boshlarida Buxoro amirligi G‘uzor bekligi aholisining “harduri”
deb ataluvchi etnografik guruhi beklikdagi mahalliy aholining sezilarli bir qismini tashkil etganligi tahlil gilinib,
ushbu harduri etnografik guruhi to‘g'risida mulohazalar keltirilgan,shuningdek, ushbu masalalar bo‘yicha ayrim
istigbolli ma’'lumotlar muhokama qilingan.

Buxoro amirligidagi ma’'muriy-hududiy birliklardan biri bo‘lmish G‘uzor bekligi aholisi
amirlik davrida, xususan, XIX asr oxirlari - XX asr boshlarida asosan o‘zbek va tojik tilli aholidan
iborat bo'lib, ular orasida “harduri” deb ataluvchi etnografik guruh beklikdagi mahalliy
aholining sezilarli bir qismini tashkil etgan. Ushbu etnografik guruh tarixiga murojaat qilish
orqali G'uzor bekligi o‘tmishi bilan bog'liq bir gator masalalarga aniqlik kiritish mumkin bo‘lsa-
da, bu mavzu hozirgacha yetarli darajada o‘rganilmaganligi sababli bu boradagi bahs-
munozaralar haligacha davom etib kelmoqda.

Harduri etnografik guruhi bo‘yicha ma’lumotlar asosan so‘nggi o‘rta asrlardagi Buxoro
amirligi yozma manbalari va rus mualliflari qaydlarida u yoki bu darajada uchrab, ular asosida
ushbu aholi guruhi hagida muayyan tasavvurlarga ega bo‘lish mumkin. Harduri aholi guruhi
bo‘yicha shu paytgacha maxsus tadqiqotlar olib borilmaganligi bois yozma manbalardagi
ma’lumotlarning mazmun-mohiyatidan yetarlicha xabardor bo‘lish giyin. O‘tgan asrda va yaqin

yillarda O‘rta Osiyo xalqlari etnografiyasi, aynigsa, Janubiy O‘zbekiston hududi aholisining
etnik xususiyatlari va etnik tarkibi bo‘yicha amalga oshirilgan ilmiy izlanishlar orasida asosan
M.Eshniyozov[1], B.X.Karmisheva[2], T.Nafasov[3], A.Doniyorov, O.Bo‘riyev va A. Ashirovlar[4],
A.Qayumov|[5], S.Tursunov[6] va yana bir qator tadqiqotchilar birmuncha to‘xtalib o‘tishganiga
ko‘zimiz tushadi. Avvalo, shuni aytib o‘tish kerak, ushbu tadqgiqotchilarning ko‘pchiligi asosan
Surxon vohasi harduri aholisiga, gqisman esa Guzor va unga qo‘shni hududlardagi aholi
maskanlarida yashaydigan ushbu etnografik guruh masalasiga e’tibor qaratganlar. Kelingan
xulosaga ko‘ra, ular Qashqadaryo viloyatining Dehqonobod, G‘uzor tumanlarida yashab, asosan
tojik va gisman o‘zbek tilining qarluq lahjasida so‘zlashadilar.

XIX asr oxiri - XX asr boshlari G‘uzor bekligida yashagan harduri aholisi to‘grisidagi
ma’lumotlar asosan Buxoro amirligi Qushbegi arxivi hujjatlari va XX asr boshida yashagan
Muhammad Sodigxo‘ja Gulshaniyning “Ta’rixi Humoyun” asarida uchraydi. Jumladan, Qushbegi
hujjatlarida G'uzor bekligining Afg‘onbog’ va Eskibog' amlokliklarida 1 tadan Harduri nomli
qishloq qayd etilgan[7:B.137]. Bundan tashqari, Qushbegi hujjatlarida Hisor bekligiga qarashli
Har Dara, Har Darai turk degan qishloglar uchrab[8:B.137], ularning ayrimlari ushbu
etnotoponim bilan alogador bo‘lishi mumkin. Chunki, birz quyida batafsilroq to‘xtalib
o‘tiladiganidek G‘uzor bekligiga qo‘shni hududlarda - Boysun, Sherobod, Sariosiyoda Harduri
deb nomlangan bir necha aholi maskanlari mavjud bo‘lgan.

Gulshaniy G‘uzor hardurilari haqida birmuncha keng ma’lumot berib o‘tgan. Uning
yozishicha, G'uzorga qarashli gishloglarning bir ganchasida ikkita urug’ ko‘pchilikni tashkil
etib, ular “qong‘irot” va “harduri” deb atalgan[9:B.100]. Muallifga ko‘'ra, “qo‘ng‘irot” urug‘i qirq
ming xonadondan, harduri urugi esa yigirma ming xonadondan tashkil topgan bo‘lib,
qgo‘ng‘irotlar o‘zbek aholi, hardurilar esa tojik aholi hisoblanib, qo‘ng‘irot urug‘ vakillari
qo‘ychivon, hardurilar esa dehqonchilik bilan shug‘ullanishgan[10:B.100]. Gulshaniyning
G‘uzor bekligi aholisini “Xuzor viloyati yetmish ming xonadondan iboratdir. Qirq ming xonadon
go‘ng‘irot, yigirma ming xonadon harduri, o‘'n ming xonadon shahar ichi atrofidagi aholi viloyat
aholisini tashkil etadi” yozishi[11:B.102] esa birmuncha mubolag‘ali bo‘lib, XX asr boshlarida
beklikda boshqa ozbek urug'i vakillari yashaydigan bir qator gishloglar mavjud bo‘lgan.

Bir gator tadqiqotlarda harduri etnografik guruhiga nisbatan o‘tmishda asosan
ko‘chmanchi bo‘lgan, keyinchalik o‘troqlashgan tojiklardir degan mazmundagi qarashlar keng
yoyilgan. Biroq yozma manbalardagi ayrim ma’lumotlar G‘uzordagi harduri aholisi vakillari
asosan o‘troq dehqon aholi bo‘lganidan darak beradi. G'uzor bekligi aholisi orasida harduri
guruhi vakillari ko‘proq dehqonchilik qilganiga urg‘u bergan Gulshaniyning yozishicha: “Tog‘lik
hududdagi soylar bo‘yida unumdor joylar kop bo‘lib, hardurilar dehqonchilikda nihoyatda
mohirdirlar. Hardurilarning dehqonchilikdan boshqa shug‘ullanadigan kasbning o‘zi yo‘q.
Ushbu urug’ vakillari orasida boy odamlar uchraydi”[12:B.101]. Shu o‘rinda aytib o‘tish kerak,
muallif keltirib o‘tgan ushbu ma’lumotlar ham birmuncha mubolag‘ali bo‘lishi mumkin. Chunki
G‘uzor bekligining tabiiy geografik joylashuvi va harduri deb atalgan aholi guruhi vakillarining
o‘sha kezlarda asosan toglik hududlarda yashaganligidan Kkelib chiqilsa, ushbu aholi
vakillarining ko‘proq bog‘dorchilik bilan shug‘ullangan, ya'ni bu yerda sug‘orma dehqonchilik
emas, ko‘proq lalmi dehqonchilik keng yoyilgan bo‘lgan. Zero, Gulshaniyning o‘zi ham ta’kidlab
yozganidek, Xuzor tog'larida dehqonchilikka mos unumdor yerlar mavjud bo‘lib, tog‘dagi
daralarda ham lalmi, ham sug‘oriladigan ekinlar yetishgan[13:B.101].

Harduri etnografik guruhi masalasiga gisqacha to‘xtalib o‘tgan tadqiqotchilarning bir
qanchasi ushbu etnonimning lug‘aviy ma’'nosiga qiziqishgan. M. Eshniyozov talginicha, hind
tilidagi har daurak (har joydan kelgan, turli yerdan qochib kelgan) birikmasiga forscha -i affiksi
qo‘shilgan: har dauraki — hardaragi - hardari -harduri. Xalq izohida har -duri (duri -i - dara -i
— daralik, joylik) - turli daralik, har xil kishilar uyushmasi. Demak, harduri - forscha so‘z,
dastlab territorial guruh nomi bo‘lgan, so‘ng etnonimga aylangan. Shu etnonimdan qishloq
nomlari yuzaga kelgan[14:B.412-413].

Qashgadaryo vohasida G‘uzor bekligidan tashqari yana bir gator bekliklarda harduri
aholi guruhi vakillari yoki shu nomdagi aholi maskanlari mavjud bo‘lib, Chiroqchi tumanida
Harduri (Xo‘shali va Talogtepa qishloglari orasida) bunga misol bo‘la oladi. Biroq bu yerdagi
Harduri qishlog‘i aholisi o‘zbek tilli bo‘lib, o‘zbeklarning asosan uz urug‘iga mansub
bo‘lishgan[15:B.258]. Aytishlaricha, gishlogning shunday atalishi esa bu yerda uz, achamayli,
gala, go‘ng‘irot kabi bir necha o‘zbek urug'i aralash yashaganligi tufayli XX asr boshlarida paydo
bo‘lgan. Bungacha ushbu gishloq Ashur-beka deb atalgan. Harduri qishlog‘i nomiga to‘xtalgan
T.Nafasovning yozishicha, Chiroqchidagi Harduri qishlogi aholisi tojik tilini
bilmaydi[16:B.413]. Qashqadaryo vohasining yuqori qismida - Shahrisabz tumani aholisi
orasida ham “harduri” so‘zi etnografik guruh nomi sifatida saqlanib qolgan. Shu o‘rinda aytib
o‘tish kerak, Quyi Qashqgadaryoda, ayniqsa, Qarshi, Koson, Kasbi tumanlarida bu etnonim
umuman uchramaydi. Ushbu etnonim bilan bog'liq yozma manba ma’lumotlari va etnografik
materiallarga Buxoro amirligining markaziy hududlari - Buxoro, Samarqand, Karmana, Jizzax
viloyatlari hududlarida ham duch kelinmaydi.

Harduri etnografik guruhiga alogador ma’lumotlar asosan G‘uzor bekligi va Surxon
vohasi bilan bog'liqdir. Harduri etnografik guruhining katta qismi Boysun va G‘uzor oralig‘idagi
tog‘lik hududlarda yashab, 1924-1925-yillarda ularning soni 8400 kishini tashkil etgan. XX asr
birinchi yarmida Surxondaryo viloyatining asosan Boysun, Sariosiyo va Sherobod tumanlarida
harduri etnik guruhi yashab, ular boshqa aholi guruhlariga nisbatan kamchilikni tashkil
etishgan. Harduri Sariosiyo tumanidagi guzar (Sharg‘un); Oltinsoy tumanidagi guzar (Sina)
nomi sifatida uchraydi. Shuningdek, Surxon vohasida Machay-daryo vodiysi (Sherobod-
daryoning yuqori qismi)da hardurilar 2 ta qishloqda - Ho‘jadayak va Yuqori Machay (yoki
Katta-qishloq)da istiqomat qilishgan. B.X.Karmishevaning yozishicha, XX asr birinchi choragida
Xo‘jadayakdagi hardurilar 50 xo‘jalikdan iborat bo‘lishgan[17:B.63]. O‘sha kezlarda Yuqori
Machayda 300 xo‘jalikdan iborat aholi yashab, harduri guruhi vakillari ushbu xo‘jalikning
yarmini, o‘zbeklarning “turk” deb ataluvchi urug‘i vakillari esa qolgan yarmini tashkil etishgan.
Bu qishloqdagi hardurilar ushbu “turk’larning ta’sirida doimiy o‘laroq o‘zbek tilida
so‘zlashishga o‘tishgan va o‘zlarini “o‘zbek hardurilar” deb yuritishgan. Shuningdek, bu yerda
ular o‘zbek-chig‘atoylar, ya’'ni o‘zbeklarning “chig‘atoy” deb nomlanuvchi guruhi bilan aralasha
borganlar.

Boysun tumanidagi Harduri-qishloq deb atalgan aholi maskani vakillari o‘zlarining kelib
chiqishini Boshchorvog’ - Machay tog'laridagi Kichi-Uradaryoning yuqori havzasida qishloglar
turkumi bilan bog‘laganlar[18:63]. Bundan ko‘rinadiki, Boysun hardurilari o‘zlarining kelib
chiqgish negizini G‘uzor tumani hardurilariga borib tagashgan. XX asr birinchi choragida
Boshchorvog‘da tojik-hardurilar ko‘pchilikni tashkil etgan bo‘lib, ushbu gishloglar turkumining
bir qismi ozbeklarning turk guruhidan iborat bo‘lgan. Bu paytda Boshcharvog' gishloglari
aholisi 1200 ta xo‘jalik bo‘lgan[19:B.63].

XX asr ortalarida Surxon vohasida etnografik izlanishlar olib borgan chog‘ida
B.X. Karmisheva birvaqtlar Denov bekligiga qarashli bo‘lgan Taroqli qishlog‘ida harduri aholi
guruhi borligiga guvoh bo‘lgan. Bu qishloq Harduri-qishloq nomi bilan tanilib, 1926-yilgi aholi
ro‘yxatida bu yer aholisi ozbeklar sifatida qayd etilgan.

B.X.Karmishevaning yozishicha, Harduri-qishloq yoki Harduri-soy Maland daryosi
(To‘palang-daryoning o‘ng tarmog‘i)da joylashgan bo'lib, ularning Machay hardurilari bilan
aloqasi aniglanmagan. Shu bilan birga, “harduri” atamasi bu yerda ham “har yerdan kelganlar”
deb talgin qilingan. Shuningdek, bu yerning mahalliy aholisi “qurama” so‘zini shu ma’noda
ishlatishgan[20:B.64]. Yaqin yillarda Surxon vohasida etnografik izlanishlar yuritgan
tadqgiqotchilar ham Sheroboddaryoning yuqori qismida Machay gishlog‘ida o‘zbek-chig‘atoylari
turklar va hardurilar bilan birgalikda yashashini qayd etishgan.

Gazimalik tog’ tizmasida joylashgan tojiklar gazmaliklilar, Vorzob havzasidagilar
varzobliklar O‘zbekistonning janubiy mintaqalarida yashovchi lokal etnografik guruh
hisoblanadi. Qashgadaryo vohasidagi kabi Surxon vohasida ham hardurilar mintaganing
qadimiy mahalliy etnografik guruhlaridan biri bo‘lib, ular asosan tojik va o‘zbek tillarida
so‘zlashganlar.

Surxon-Sherobod vodiysidagi lokal-hududiy birliklarga o‘zining etnik nomiga ega
bo‘lmagan, yashab turgan hududi nomi bilan ataluvchi boysuni, machayi, vaxshivori, sinachi,
ushori, darbandi, sayrobi, poshxurti, vandobi kabi etnolokal birliklar[21:B.90] orasida harduri
aholi guruhi o‘ziga xos tomonlari bilan ajralib turib, ularda turkiy (o‘zbek) elemantlari ko‘proq
saglangan. Ma'lumki, ushbu etnolokal birliklarda ko‘pincha til jihatdan bilingvizm hodisasi
kuzatiladi, ya'ni ular o‘zbek va tojik tillarida baravar so‘zlashadilar[22:B.155-156]. O‘ziga xos
geneonimlariga ega bo‘lib, ular faqat toponim, oronim, gidronim va antroponimlar asosida
tashkil bo‘lgan ichki bo‘linish tarzida tarkib topgan bo‘lib, qondosh-urug‘chilik tizimiga
asoslanmagan. Urug'-qabila nomiga ega bo‘lgan o‘zbeklar quyidagi urug'-qabilalarni tashkil
etdilar: a) qo‘ng‘irot; b) turk; v) yuz (juz); g) kam sonli urug‘-qabilaga bo‘linganlar. Oxirgi guruh
qabilalariga quyidagi uruglar kiradi: qatag‘on, elbegi, do‘rmon, qora tamg‘ali, turkman,
qgovchin, kenagas, qutchi, goraqalpogq, batosh, xitoy, harduri, olachizm, arab, chupak, qatori, gov,
qoqixo‘r, sholikor[23:B.24,26].

Xullas, G‘uzor bekligi mahalliy aholisi tarixiga harduri etnografik guruhi misolida
qisqacha nazar tashlaganimizda ularning beklik aholisining muhim bir qismini tashkil etganligi,
manbalarda tojik aholi deb qayd etilsa-da, ikkita tilda - tojik va o‘zbek tillarida so‘zlashib,
ularning so‘zlashuv muloqotida bilingvizm (ikki tillilik) ustuvorlik gilganligi ma’lum bo‘ladi.
Ular tarqalgan hududlar asosan Qashqadaryo vohasining janubi-sharqiy qismi - Surxon
vohasining shimoliy va markaziy qismlaridagi toglik hududlar sifatida bilingan. XX asr
boshlarida ushbu etnonim bilan bog‘liq bir gqator joy nomlari yozma manbalarda qayd etilishi
bilan birga bugungi kunda ham ushbu viloyatlarda Harduri so‘zi etnotoponim o‘laroq saqlanib
golganligi ko‘zga tashlanadi.

